
NGA TAITAMARIKI SENIOR PERFORMANCE

Order :

Whakaeke
Kotiro Maori
Haka
Medley
Poi
Whakawatea

WHAKAEKE

Kaea :

E nga Whatu Mauri
O nga tihi whakarongo korero
Ki nga pari tu karangaranga
Ki nga awa whakatere taniwha
Whakapiri mai tatou
Whakatata mai tatou
Ka moteatea mahara tatou
Ki nga tuakana kore nekeneke
No reira,
Tena koutou, tena koutou
Tena tatou kaa toa!

Tena Takahia

Katoa: Au, au, aue ha!
Tane: Wetewetehia
Katoa: Au Au��..Aue ha! (Girls move forward)
Katoa: Au Au ��..Aue ha! (boys move forward)
Wahine: Werowerohia�.
Katoa Au, Au �..Aue ha! (Boys move forward)
Katoa: Au, Au �. Aue ha! (girls move forward)
Ka rere atu i whitireia
Titiro mai e
Au, au, aue ha
Au, au, aue ha !

KÔTIRO MÂORI

Kôtiro Mâori e, Kôtiro Mâori e, Kôtiro Mâori e

Kôtiro Mâori e taku rîpene pai
O makawe hoki ngâ ngaru o te tai
Ko te parehuia he tohu rangatira e
Ko Rongomaiwahine nô Nukutaurua e

Rongongia tô ataahua e te whenua katoa
Tae atu te kohimuhimu ki a Kahungunu e
Ko wai te wahine e
whakakapakapa te manawanui e
Ko Rongomaiwahine nô Nukutaurua e

Piki ake kake ake ki te Mâhia e
Ka kitea tona hiahia aue ko Rongomai e
Haere mai e tama rukuhia
ngâ pâua o Tangaroa nei
Ma Rongomaiwahine no Nukutaurua e

Nâhau râ Kahungunu tangata whakanene
Nâ te pâua, e raru ana koe Rongomai e
Maranga mai e hine ka haere tâua e
Ki Maramahatea ki Nukutaurua e

Rongomaiwahine, Rongomaiwahine, Rongomaiwahine
..... Hi aue hi !

HAKA

Kia hiko aue, te oka oka o taaku puu
Kia hiko aue, te oka oka o taaku puu

Kei hinga aue, kei mate aue
Kei takoto tonu aue ha!

MEDLEY

Mihi mai ra aku Rangatira e
Mihi mai ki runga ra
Kei te harakoa o te kaupapa e
Nga taonga na tatou katoa
Meatia tenei
Hei tuhonohono e
Me te kainga pai
Na te aroha e aue

Ka pawa te manawa
Whiti rere tonu ake
Na te rangimarie

Karangatia ra

Karangatia ra

Powhiritia ra

Nga iwi o te motu
Ki runga o Poneke
Haere mai

He hui aroha

Mo koutou e nga iwi
Ngau nei te aroha 
Me te mamae

Tahi nei taru kino
Mahi whaiaipo
Kei te wehenga
Aroha kau ana

Haere mai ra
Kia ahau nei ra
Te aroha tino nui
Haere mai

Titiro atu au
Tahuri ke koe
Kei roto i a koe
Pirangi mai ana

Haere mai ra
Kia ahau nei ra
Te aroha tino nui
Haere mai

Oh when I look at you
You turn your face away
But in your heart dear
You love me only

Welcome oh welcome
To you my dear one
My one and only
Oh come to me

Te aroha tino nui
Haere mai

E te hokowhitu a Tu
Kia kaha ra
Kati ra te hingahinga
Ki raro ra
Ma nga whakaaro
Kei runga rawa
Hei arahi ki te ara
E tika ai
Whirinaki, whirinaki
Tatou katoa
Kia kotahi ra

Me he manu rere ahau e,
Kua rere ki tô moenga,
Ki te awhi tô tinana,
Aue, aue!
E te tau, tahuri mai.

Kei te moe to tinana,
Kei te wake te wairua,
Kei te hotu te manawa,
Aue, aue!
E te tau, tahuri mai.

POI � MAUMAHARA NOA

I nga wa o mua
Ko au to hoa pumau
Tumokemoke koe, Maumahara noa ahau
Haerere ko koe, me o korowai
Hikirangi koe, Maumahara noa ahau

Ka kitea korua tahi tangi noa ahau
Kore koe e aro mai, kia u te ngaukino nei

Rere noa nga tau, kua tipu koe
Wahine purotu, maumahara noa ahau

Ka kitea korua tahi tangi noa ahau
Kore koe e aro mai, kia u te ngaukino nei

Rere noa nga tau, kua tipu koe
Wahine purotu, maumahara noa ahau
Hikirangi koe, maumahara noa ahau

Wahine purotu, maumahara noa
Aaaaaaaaaaahaaau�

Ooooh.

WHAKAWATEA

Ka warea te ware
Ka area te rangatira
Hongihongi te whewheia
Hongihongi te manehurangi
Kei au te rangatira

Turuki turuki
Paneke paneke
Haere mai te toki
Haumi e, hui e, taiki e!


